
წინასიტყვაობა 

აფხაზეთი – საქართეელოს ეს განუყოფელი ნაწილი, 
წარსულში მისი ერთ-ერთი ფეოდალური ერთეული იყო. 
თავდაპირველად საერისთაო, შემდეგ სამთავრო, ხოლო სა- 
ბჭოთა კავშირის დროს საქართველოს რესპუბლიკაში შე- 
მავალი ავტონომიური რესპუბლიკა. ამდენად საქართველოს 
ისტორია აფხაზეთის ისტორიაცაა. საქართველოს ამ ნაწი- 
ლის ისტორიის ობიექტურად გასაშუქებლად აუცილებე- 
ლია სათანადო ლიტერატურის მოძიება და გამოყენება. 
სწორედ ამ მიზანს ემსახურება ჩვენი გადაწყვეტილება შე- 
საბამისი ბიბლიოგრაფიის შედგენის შესახებ. წინამდებარე 
ბიბლიოგრაფია მოიცავს აფხაზეთის ყოველმხრივი შესწავ- 
ლისათვის საჭირო ლიტერატურას, გარდა ტექნიკურისა, 
მისი ისტორიის მთელ მანძილზსე 2006 წლის გამოცემათა 
ჩათვლით. 

ჩვენ ვეცადეთ შეგვეგროვებინა აფხაზეთის ირგვლივ 
არსებული წყაროები, წიგნები და ის წერილებიც კი, რომ- 
ლებიც ქართულსა და რუსულ პერიოდულ გამოცემებში 
იბეჯდებოდა. წარმოდგენილია აფხაზეთის შესახებ არსებუ- 
ლი, როგორც ქართული, ასევე რუსული გამოცემები. მოტა- 
ნილია ქართულ და რუსულ ენებზე თარგმნილი მნიშვნე- 
ლოვანი უცხოური ლიტერატურაც. ბიბლიოგრაფიის შედგე- 
ნისას ვსარგებლობდით ქვემოთ ჩამოთვლილი ფონდებით; 
ეროვნული ბიბლიოთეკის, როგორც ძირითადი, ასევე მხა- 
რეთმცოდნეობის განყოფილების ფონდებით. ეროვნული მუ- 
ზეუმის ბიბლიოთეკის ფონდებით, მოსკოვის, ყოფილი ლე- 
ნინის სახელობის ბიბლიოთეკის ფონდებით, მოსკოვის მი- 
კლუხო–მაკლაის სახელობის ეთნოგრაფიული ინსტიტუტის 
ბიბლიოთეკის ფონდებით, ასევე ყოფილი, თუ ამჟამად არ- 
სებული ბიბლიოთეკების გამოქვეყნებული კატალოგებით 
და სხვადასხვა ავტორების მიერ შედგენილი და გამოქვევ- 
ნებული მრავალდარგოვანი კატალოგებით და სხვა. 

მასალა შევაგროვეთ განურჩევლად, როგორც მიკერ- 
ძოებული, ასევე ობიექტური, რადგან ხშირად ტენდენციუ- 
რად დაწერილ წიგნებსა და წერილებში წარმოდგენილი 

ფაქტებიც გვეხმარება ობიექტური დასკვნების გამოტანაში. 
მასალა დალაგებულია სისტემურ-ანბანური წესით. 
ბიბლიოგრაფიის გამოსაცემად მომზადებაში დიდი 

წვლილი მიუძღვით საქართველოს ეროვნული მუზეუმის 
გენერალური დირექტორის მოადგილეს, მთავარ კონსერვა- 
ტორს (კოლექციების დირექტორს) ზურაბ თვალჭრელიძეს 
და სამეცნიერო ინფორმაციის ჯგუფის უფროს კურატორს 
იზოლდა ჩხარტიშვილს. ასევე მნიშვნელოვანი დახმარება 
გაგვიწიეს საქართველოს პარლამენტის ეროვნული ბიბლი- 
ოთეკის ბიბლიოთეკათმცოდნეობისა და საბიბლიოთეკო 
სტანდარტების განყოფილების გამგემ გურამ თაყნიაშვილ- 
მა და ენათმეცნიერების ინსტიტუტის თანამშრომელმა ლე- 
ვან ვაშაკიძემ, რისთვისაც მათ დიდ მადლობას მოვახსენებთ. 

რამდენად გავართვით თავი დასახულ მიზანს ამის 
შეფასება მკითხველისათვის მიგვინდვია. ჩვენ არა ვართ 
დარწმუნებული ამ ბიბლიოგრაფიის სრულყოფილებაში, 
რის გამოც წინასწარ ვიხდით ბოდიშს. შენიშვნებს, გამო- 
თქმულს ჩვენი ნაშრომის მიმართ, მადლიერებით მივიღებთ. 
იმედი გვაქვს, რომ ჩვენს მიერ შედგენილი ბიბლიოგრაფია 
დახმარებას გაუწევს საქართველოს ამ კუთხით დაინტერე- 
სებულ პირებს. 

ისტორიულ მეცნიერებათა კანდიდატი 
მარინე ბულეიშვილი 
რუსუდან მურღულია



ენციკლოპედია – 3MIMV006/M9 

როსტომაშვილი ივ. 

